
2015EKO UZTAILAREN 29KO
OHIKO OSOKO BILKURA

Lazkaoko Udaletxean, bi mila eta hamabosteko uztailaren hogeita bederatzian,
arratsaldeko zazpietan, Lazkaoko Udal Osoa biltzen da, aurrez honetarako deialdia egin
delarik, Felix Urkola Iriarte Alkatearen lehendakaritzapean, ohiko batzarraldia egin asmoz.

Bertaratutako zinegotziak honako hauek dira: Ane Irastortza Izagirre, Aitor Altuna
Oiarbide, Begoria Bueno Barranco, Ifiaki Estensoro Sarasola, Amagoia Naldaiz Mingo, Ja-
bier Arrasate Aierbe, Azeari Sumakila Andonegi Beristain, Marian Zufiria Apeztegia, Imanol
Aran Barandiaran, Leire Mendia Arana eta Urtzi Iruin Arruti.

Ioseba Hernandez Madinabeitia zinegotzia ez da bertaratu.
Idazkari lanetan Ifaki Eskisabel Zurututzak dihardu.
I.- AURREKO AKTAK.-

Alkateak bilkurari hasiera eman ondoren, bertaratutakoen onespenera aurkezten
dira 2015eko ekainaren 13an eta 29an egindako ezohiko bilkuretako aktak.

Andonegi zinegotziak (EH Bildu) beraien alderdiaren izena EH Bildu eta ez soilik
Bildu jasotzea eskatuz eta Hernandez Madinabeitia zinegotziaren izena Ioseba eta ez Jo-
seba idazteko eskatuz egindako aipamenak jaso ondoren, gainontzean aktak, aho batez,
idatzita dauden moduan onartzen dira.

II.- ALKATETZAREN EBAZPENEN BERRI EMATEA.-
Ondoren Alkateak azken Osoko Bilkuratik gaur arte emandako Alkatetzaren Ebaz-
penen berri ematen du, ebazpen hauen zenbakizko laburpen baten bidez.

Osoko Bilkura jakinaren gainean gelditzen da.

m}ll 2014KO KONTU OROKORRA.-
J/; 2014 ekitaldiko Kontu Orokorra, Kontuetarako Batzorde Bereziak 2015ko apirilaren
Y 463n egindako bilkuran aztertu eta informatua izan zen.

Ondoren jendaurreko erakustaldian jarri zen, iragarkia Udaletxeko iragarki oholean
eta 2015eko apirilaren 22ko Gipuzkoako Aldizkari Ofizialean argitaratu zelarik. Jendaurre-
an egon den 15 lanegunetan ez da inolako erreklamaziorik aurkeztu.

2014ko kontu orokor hau berriro Kontuetarako Batzorde Bereziak 2015eko uztaila-
ren 21ean egindako bilkuran aztertu eta informatua izan zen



Hau honela eta Erakunde Lokaletako Aurrekontuak arautzen dituen abenduaren
19ko 21/2003 Foru Arauaren 63.4 artikuluak dioena jarraiki, Osoko Bilkurak, bertaratutako
bere partaide guztien aldeko botoekin, 2014 ekitaldiko kontu orokorra onartu egiten du.

Kontu Orokor honek udalaren 2014ko Kontua eta Lazkao Lantzen, S.A. udal elkarte
anonimoaren 2014ko urteko kontuak hartzen ditu barne.

IV.- KREDITU GEHIGARRI BIDEZKO 3 ZBK.DUN KREDITU ALDAKETA.-
Udal honetako aurrekontuari eragiten dion kreditu gehigarrien bidez egin beharreko
kreditu aldaketarako espedientea irakurri da.

Idazkari-Kontuhartzaileak egindako txostenak dioenez, aipatutako espedientea apli-
kagarria zaion araudiari egokitzen zaio, eta zehazki Udal Entitateen Aurrekontuei buruzko
abenduaren 19ko 21/2003 Foru Arauaren 34. artikuluan ezarritako beharkizun eta tramiteei.

Era berean, Ogasun Batzordeak egindako aldeko txostena eta onespen proposame-
na irakurri dira.

Alkateak kreditu aldaketa honetako xehetasunen azalpena egin du.

Andonegi zinegotziak (EH Bildu) esaten du batzordean esan zuen bezala xehetasun
gehiagoren falta nabari dutela baina kreditu aldaketa hau onerako dela ulertuz alde
bozkatuko dutela.

Alkateak kreditu aldaketa honetan barneratutako kontzeptuen xehetasun gehiago
ematen ditu.

Gaia eztabaidatu ondoren bototara jarri eta Osoko Bilkurak, bertaratutako bere
partaide guztien aldeko botoekin, honako hau

ERABAKI DU
Lehenik.- Udal honen aurtengo ekitaldiko Aurrekontuari eragiten dion kreditu gehigarrien

bidez egin beharreko 3 zbk.dun kreditu aldaketarako espedientea onestea, proposamenaren
eta ondoko kapitulukako laburpenaren arabera:

KREDITU GEHIKUNTZAK
Kapituluak Izena Gehikuntzak
I Ondasun arrunt eta zerbitzuetan gastuak 192.000,00
VII Kapital transferentziak 90.000,00

GEHIKUNTZAK GUZTIRA 282.000,00 €

FINANTZATZEN DITUZTEN BALIABIDEAK

Kapituluak Izena Zenbatekoa
VIII Finantza aktiboak 282.000,00 €
GUZTIRA 282.000,00 €

Bigarren.- Jendaurrean ikusgai jartzea, erreklamazioen ondorioetarako. Erreklamaziorik
aurkezten ez bada, erabaki hau behin betikotzat joko da. Espediente honi Aurrekontu Oro-
korra onesteko ezarritako gainerako tramiteak eman beharko zaizkio.

V.- KOORDINAZIO SOZIOSANITARIOKO PROTOKOLOA.-

EAEko Gizarte Zerbitzuei buruzko 12/2008 Legeak honela dio: “Osasun-arazo larri-
ak direla-eta, edo eginkizunen arloko mugak direla-eta, eta/edo gizartetik bazterturik ge-
ratzeko arriskua dela-eta, pertsona batzuek behar dituzten zainketek osatzen dute arreta
soziosanitarioa, osasun-arreta eta gizarte-arreta aldi berean biltzen dituena, koordinatua
eta egonkorra, arreta jarraituaren printzipioarekin bat datorrena". '

Protokolo honen helburua da esparru soziosanitarioa koordinatzean sortzen diren
egoerak arautzea, kontuan harturik bi esparruek —hala sozialak nola sanitarioak— eragina
dutela herritarren eskubideetan, zeinak, eskumenei dagokienez, Administrazio Publikoek
bermatu behar dituzten.

Esparru soziosanitarioa eremu partekatua da, bi sistemek bat egiten duten eremu
bat, gaixotasun kronikoak eta behar-profil ezberdinak dituzten pertsonentzako zerbitzu
sozial eta sanitarioen aldi bereko beharrek edota behar etengabeek osatua.

Dokumentu honen xedea da protokolo bat zehaztea koordinazio soziosanitarioa
lortzeko honako hauen artean: Goierri-Urola Garaiko ESIa (Lehen Mailako Atentzioko Uni-
tateak eta Zumarragako Ospitalea), Beasain, Zumarraga eta Azpeitiko Osasun Mentaleko

entroak, Donostia Unibertsitate Ospitalea (ospitale tertziarioa), udalen gizarte-zerbitzuak
-~ eta Gipuzkoako Foru Aldundiaren Gizarte Politikako Departamentua.

.\t  Esparru prozedura gisa ezartzen da, eta helburua da gero udalerri bakoitzaren
€zaugarrietara egokitzea.
% 15

(o] f Zerbitzu-erakunde eta organizazio sinatzaileek konpromisoa hartzen dute beraien
) sardurapeko esparruan dauden herritarren atentzio-beharrei erantzuteko, diziplinarteko es-
.’Ki-hartzeak eginez nork bere zerbitzu-zorroaren bidez, modu integralean erantzute aldera
“N1O “Zherritarren beharrei, haien ingurune sozial ohikoan ahal dela, arin eta era koordinatuan
“= betiere, bikoiztasunak eta asistentzia-hutsuneak saihestuta, atentzioak aurrera jarraituko

duela bermatzeko.

Udal honetako Gizarte Zerbitzuetako Batzordeak Lazkaoko Udalak protokolo hau
izenpetzea proposatzen du.




Guzti honen aurrean Osoko Bilkurak, bertaratutako guztien aldeko botoekin, hona-
ko erabakiak hartzen ditu:

1.- Koordinazioko protokolo soziosanitario hau onartzea.

2.- Alkatea ahalmentzea Lazkaoko Udalaren izenean protokolo hau izenpetu dezan.

VI.- ZABOR BILKETA SISTEMA KONTENEDORE BIDEZ EGITEKO ESKAERA SASIETARI.-
Jarraian Osoko Bilkurara aurkezten da, Sasieta Mankomunitateari Lazkaoko zabor
bilketa edukiontzi bidez egiteko eskaria egitearen proposamena,

Andonegi zinegotziak (EH Bildu) esaten du erabaki garrantzitsua iruditzen zaiela
eta erabaki hau nola hartzea planteatzen den larria iruditzen zaiela. Gehitzen du ea zer-
gatik egin behar den horrelako presarekin batzordetik pasatu ere egin gabe, eta proze-
dura kaxkarra dela horrelako gai potolo batentzako.

Alkateak erantzuten dio aurreko lau urtetan hau esaten aritu direla eta beraien
programan ere horrela jasota dagoela beraz ez dela ez presaka eta ez inprobisazioaren
ondorioa. Esaten du baita ere gaia batzordera eraman zela.

Eztabaidaren ondoren gaia bozketan jartzen da eta osoko bilkurak, aldeko zazpi
boto (EAJ) eta aurkako bost botoz (EH Bildu) proposamena onartu egiten da.

VII.- GOIEKIKO ADMINISTRAZIO KONTSEILUAREN OSAKETARAKO PROPOSAMENA.-
GOIEKIko administrazio kontseiluaren osaketarako udal honen ordezkaritzan doa-
nak defendatzeko proposamena honako hau izan dadin proposatzen da:

Alderdietatik:

Beasain: EAJ-PNV / EHBILDU / PSE

Ordizia: EH BILDU / ORDIZIA ORAIN

Lazkao: EAJ-PNV

Beste herriak: INDEPENDIENTEAK (2) EH BILDU (2) EAJ-PNV (1)
Independienteak: IDIAZABAL, GABIRIA

Ahotsarekin baina botorik gabe:

Ordizia: EAJ-PNV
, EH BILDU

Andonegi zinegotziak (EH Bildu) esaten du proposamenean aniztasuna dagoela eta
onartu egingo dutela.

Gaia bozketan jarri eta Osoko Bilkurak, bertaratutako guztien aldeko botoekin,
proposamena onartu egiten du.

VIIL.- KALE BERRI BATI IZENA JARTZEA.-

Lazkaoko Planeamenduko Arau Subsidiarioetako 19 H.J.A. -Larreategi-ren garape-
naren inguruan, hor sortzen den kale berriari izena jartzearen premia ikusi da eta Hirigin-
tza, Ingurumena, Obra eta Zerbitzuen Batzordetik kale honi Esparru izena jartzea propo-
satu da.

Honen aurrean eta gaia aztertu ondoren, Osoko Bilkurak, bertaratutako bere par-
taide guztien aldeko botoekin, proposamena onartzea erabakitzen du.

IX.- HERRIKO TABERNEN AURKAKO AUZIAREN INGURUKO MOZIOA.-
Alkateak esaten du gai honen inguruan, azkenean, bi idatzi daudela, bat Antsoate-
gik aurkeztu eta EH Bilduk bere egiten duena eta bestea EAJk aurkezten duena.

Antsoategik aurkeztutako mozioak honela dio:

"Orain dela 13 urte abiatu zen herriko tabernen aurkako auzia bukaerara iristen ari da. Es-
painiako auzitegi gorenak, auzitegi nazionalaren epaia berretsiz, 107 elkarte itxi eta hogei
pertsonari urtebete eta hamar hilabeteko kartzela zigorra ezarri die. Horien artean, Laz-
kaoko Ansoategi kultur elkartearen Herriko taberna eta egoitza konfiskatzeko agindua
eman du. Hori dela eta, Ansoategi kultur elkarteak, udalbatzan onartua izan dadin, hona-
koa adierazi eta eskatu nahi du:

e Herrikoa, herritarren eta herri mugimendu ezberdinen elkargunea da, urte luzeetan
pertsona ezberdinen konpromisoz aurrera atera den gunea.

Ansoategi elkarteak, kultur eragile gisa, herriko kultur dinamika indartzeko (Astotxo
eguna, erakusketak, hitzaldiak .. antolatzen) lan egin du.

Elkarte kultural eta politikoen azken konfiskatzea, Frankismo hasieran, gerra zibilaren
ostean eman zen. Garai haiek atzera utzi ditugula uste dugun arren, sententzia berri
honen antzekotasuna kezkaz begiratzen dugu.

Gure aurkako ebazpenik ez badago ere, elkarteko kide garen 80 lazkaotarron ondarea,
estatu espainiarraren esku gelditzea onartezina dela deritzogu.

».  Euskal Herri osoko 107 elkarteren itxierak, ehunka langileren kaleratzea ekarriko duela
>\ salatzen dugu.

Lazkaon, dozenaka pertsonek beraien jardun politikoa egiteko duten egoitza konfiska-
'/ tzea, lazkaotarren elkarbizitzaren kontrako eraso bat da.

Epai hau, Euskal Herrian irekia den prozesuaren, eta bakea eta konponbidearen aur-
kako eraso bat da.

e Lazkaoko Udalari, guzti honen aurrean, kaltetutako eragile sozial eta elkarteko kideei
elkartasuna adierazteaz gain, onartutako puntu hauek komunikabideetan eta udal al-
dizkarian argitaratzeko konpromisoa eskatzen diogu.”

EAJk aurkeztutakoak berriz honela dio:

El sumario de las herrikos” izenarekin ezagutzen dugun, eta 13 urte luzez irekita egon
den prozesu judizialak, izan duen azken sententziaren ondorioz, herriz herri, Lazkaon bar-
ne, sortutako ehunka kultur eragile eta bilgune sozio-politiko desjabetzeko ebazpen eta
agindu honek, herritar askoren artean islada eta ordezkapena duen talde politiko oso bat,
bere lan eta jarduerarako hankamotz uzten du.

Urte luzez iraun duen gogorkeri armatua behin betiko amaitutzat ematen den honetan, le-
ge barruan sortu diren Alderdi eta mugimendu sozial guztiak, euren egitekoak baldintza
eta berdintasun egoera normalizatu batean egitea eskatzen du gizarte osoak.

Egoera honen aurrean Lazkaoko Udalak, bere babesa eskaintzen die Lazkaoko Ansoategi
Kultur Elkarteari eta bertan lan egiten duten eragile politiko, sozial eta kultur taldeei, eta
bide batez, sententzia honen aurrean, ondorengo erabakiak hartzen ditu Lazkaoko osoko
bilkurak:

1.- Espainiar Epai Mahai Gorenak Ansoategi Kultur Elkartea desjabetzeko hartu duen era-
bakiarekin bat ez dugula egiten adierazi.

2.- Erabaki honen berri, Espainiar Epai Mahai Gorenari ematea.”
Andonegi zinegotziak (EH Bildu) esaten du bi mozioei baiezkoa emango dietela.

Antsoategik aurkeztutako mozioa bozketan jartzen da eta Osoko Bilkurak, aldeko
bost boto (EH Bildu) eta aurkako zazpi botoz (EAJ) ez da onartzen.

EAJk aurkeztutako mozioa bozketan jartzen da eta Osoko Bilkurak, bertaratutako
bere partaide guztien aldeko botoekin, mozioa onartzea erabakitzen du.

X.- GALDERA ETA ERREGUAK.-

Andonegi zinegotzia (EH Bildu) esaten du deialdiak posta elektronikoz bidaltzeare-
kin ez dutela inolako arazorik ikusten baina ez dakitela zergatik izenpetu behar duten ida-
tzi bat.

Alkateak erantzuten dio segurtasun juridikoagatik dela eta ez daukala bestelako
inolako arrazoirik.

Alkateak esaten du osoko bilkuretan jendartetik hitz egin ahal izateko prozedura
udal araudi organikoan jasotzen dela eta aurrerantzean hori izango dela jarraitu beharre-
ko prozedura.

Jendartetik pertsona batek esaten du ez duela entzun zein izan den EAJren arra-
zoia Antsoategiren mozioari aurka bozkatzeko.

Alkateak erantzun egiten dio.

XI1.- BILERAREN AMAIERA.-

Eta eztabaidatzeko beste gairik ez dagoenez, Alkateak bilera amaitutzat jotzen du,
arratsaldeko zortziak laurden gutxi direnean nik, Idazkariak, guztiaren akta jaso eta ziur-
tatzen dudalarik.

